
GLOBALLASHUV — MA’NAVIYATNI ANGLASH OMILI

Taylyakova Feruzahon Sultanovna
Andijon davlat texnika instituti
“Tillar va gumanitar fanlar”kafedrasi katta o‘qituvchisi

Annotatsiya. Ushbu maqolada globallashuv jarayonlarining inson ma’naviyatiga ko‘rsatayotgan ta’siri tahlil
qilingan. Jahon miqyosida axborot almashinuvi, madaniyatlararo muloqot va umuminsoniy qadriyatlarning
tarqalishi natijasida inson o‘z milliy va ma’naviy qadriyatlarini qaytadan anglashga harakat gilmoqda. Shu bilan
birga, globallashuv ma’'naviy tahdidlarni ham keltirib chiqgarmoqda. Muallif globallashuvni ma’naviyatni anglash,
tahlil qilish va mustahkamlashda muhim omil sifatida baholaydi. Maqolada milliy o‘zlikni asrash, bag‘rikenglikni
shakllantirish hamda ma’'naviy barkamollikka erishish yo‘llari yoritib berilgan.

Kalit so‘zlar: globallashuv, milliy taraqgiyot, milliy ong, ma’naviy meros, milliy g‘urur, milliy o‘zlikni anglash.

DOI: https://doi.org/10.47390/SPR1342V5SI9Y2025N46

Kirish. Globallashuv — bu butun dunyo miqyosidagi mamlakatlar, xalglar va
jamiyatlarning o‘zaro bog‘ligligi va bir-biriga ta’sirining ortib borish jarayonidir. U iqtisodiyot,
siyosat, madaniyat, fan-texnika, axborot va turli sohalarda namoyon bo‘ladi.

Globallashuv bugungi kunda insoniyatning iqtisodiy, siyosiy, madaniy va axborot
sohalaridagi chegaralarni yo‘qqa chiqarayotgan, dunyo mamlakatlarini bir tizimga bog‘lab
turuvchi global jarayondir. U nafaqat iqtisod va texnologiya, balki insonning ma’naviy hayotiga
ham chuqur ta’sir o‘tkazmoqda. Shu jihatdan globallashuv ma’naviyatni anglash va baholashda
muhim omil sifatida namoyon bo‘ladi.

Bugungi kunda mamlakatimiz oldida turgan vazifalardan biri- bu yosh avlodni tashqi
ta’sirdan himoya qilish va tarbiyalash davr taqozosi va talabi hamdir. Globallashuv va
ma’naviyat tushunchalariga ta’rif berish joizdir. Globallashuv bu insoniyat taraqqiyoti va
jamiyat hayotining jahon miqyosida integratsiyalashishi, g‘oyalar amaliyotining natijasida

sodir bo‘layotgan “globallashuv” tushunchasida o0z ifodasini topdi[1]. Globallashuv-turli
mamlakatlar iqtisodi, madaniyati, ma’naviyati, insonlar o‘rtasidagi o‘zaro ta’sir va
bogliglikning kuchayishidir. Dunyoga yangicha nazar, kommunikatsiyaning rivojlanishi,
investitsiyalarning oqimim globallashuvning omillari hisoblanadi. Bugungi kungacha
globallashuvning iqtisodiy omillariga ko‘progq, e’tibor qaratilgan edi. Darhaqiqat, iqtisodiy omil
katta ahamiyatga ega, lekin yagona omil emas. Mamlakatimiz mustagqillikni qo‘lga kiritgach
yurtboshimiz tomonidan ma’naviyatga e’tibor berilishi bejiz emas albatta.

Adabiyotlar tahlili. Quyida globallashuv mavzusida yozilgan ilmiy ishlar, xususan
xalqaro va O‘zbekiston va xalqaro olimlar tomonidan yozilgan.

Xalgaro tadqiqotchilarning Anthony Giddens “Runaway World: How Globalisation is
Reshaping Our Lives”[1] globallashuvning ijtimoiy va madaniy oqibatlari haqida, Zygmunt
Bauman “Liquid Modernity” global dunyoda insonning noaniqlik va ma’naviy tinigsizlik
sharoitida yashashini, Thomas Friedman “The Lexus and the Olive Tree” asarida globallashuv
va milliy qadriyatlar o‘rtasidagi ziddiyatlarini tahlil gilgan.

O‘zbekiston olimlaridan Jo‘rayev A. tomonidan yozilgan “Globallashuv jarayonida milliy
ma’'naviyatning o‘rni va ahamiyati” nomli ilmiy maqolasida globallashuv ta’sirida milliy
ma’'naviyatning o‘zgarishi va uni saglab qolish mexanizmlarini tahlil qiladi. Islomov
B.tamonidan yozilgan

“Globallashuv  sharoitida milliy o‘zlik va uni saqlash muammolari” nomli
dissertatsiyasida milliy identifikatsiyani global ta’sirlardan himoya qilish usullari haqida,
Saidov A.A. “Globallashuv va inson huquglari” nomli monografiyasida globallashuvning
huquqiy, siyosiy va falsafiy jihatlari ko‘rib chigilgan, Toshmatova G.Sh. “Globallashuv va yoshlar
ma’naviyati” nomli ilmiy maqolasida, Yoshlar ongida globallashuv ta’sirini tahlil giladi.

Tadqiqot metodlari. Bugungi kunda mamlakatimiz oldida turgan vazifalardan biri- bu
yosh avlodni tashqi ta’sirdan himoya qilish va tarbiyalash davr taqozosi va talabi hamdir.
Globallashuv va ma’naviyat tushunchalariga ta’rif berish joizdir. Globallashuv bu insoniyat
taraqqiyoti va jamiyat hayotining jahon miqyosida integratsiyalashishi, g‘oyalar amaliyotining
natijasida sodir bo‘layotgan “globallashuv” tushunchasida o‘z ifodasini topdi [2].

Prezident Shavkat Mirziyoyevning ta’rifi va talqinlariga ko‘ra, hozirgi zamonda:

birinchidan, ko‘z o‘ngimizda dunyoning butunlay yangi, beqaror, xavotirli geosiyosiy va
geoiqtisodiy arxitekturasi shakllanmoqda;

ikkinchidan, turli mamlakatlar o‘rtasida nizo va adovatlar, garama-qgarshilik,
ishonchsizlik muhiti kuchaymoqda hamda jamiyatlar ichida ma’naviy tanazzul ildiz otmoqda;

uchinchidan, notinch va tahlikali zamonda azaliy qadriyatlarni, odamiylik giyofasini
saglab golish tobora mushkul bo‘lib bormoqda;

to‘rtinchidan, yangi vayronkor mojarolar paydo bo‘lmoqda, global va mintaqaviy
xavfsizlikka tahdidlar kuchaymoqda;

beshinchidan, tashvishli jihati shundaki, bu xavf-xatarlar davlatlar o‘rtasida o‘zaro
ishonch kamayayotgan, qarama-qarshilik va ziddiyatlar ortishi natijasida geosiyosiy keskinlik
ortayotgan vaziyatda kechmoqda;

oltinchidan, xalgaro huquq normalari va prinsiplari tez-tez buzilmoqda;

yettinchidan, inqiroz va muammolarni hal qilish bo‘yicha jahon hamjamiyatida mavjud
bo‘lgan xalgaro-huqugqiy vositalar, afsuski, o‘zining samaradorligini borgan sari yo‘qotmoqda;

sakkizinchidan, dunyo ishonch, adolat va hamjihatlik qayta tiklanishiga har gachongidan
ham ko‘proq ehtiyoj sezmoqda;

to‘qqizinchidan, global siyosiy va iqtisodiy “parchalanishlar”, urushlar va mojarolar
xalqaro munosabatlar tizimi asosi va hal qiluvchi tamoyillarining yemirilishiga olib kelmoqda;

o‘ninchidan, garama-qgarshilik va proteksionizm jahon iqtisodiyoti parchalanishi va
yetkazib berish zanjirlari uzilishiga sabab bo‘lmoqda;

o‘n birinchidan, mamlakatlarning savdo, moliya, sarmoya, texnologiya va innovatsiyalar
transferi sohalaridagi samarali hamkorligida to‘sqinlik qiladigan yangi ajratuvchi chegaralar
vujudga kelmoqda;

o‘n ikkinchidan, dunyoda davom etayotgan turli mojarolar, gumanitar, epidemiologik va
iglim inqirozlari BMTning Barqaror rivojlanish maqsadlariga erishish hamda kambag‘allikning
barcha ko‘rinishlarini gisqartirish borasidagi sa’y-harakatlarga jiddiy tahdid solmoqda;

o‘n uchinchidan, global iqlim o‘zgarishi oqibatida sayyoramizda keskin ekologik vaziyat
yuzaga kelib, barcha git’alarda va mamlakatlarda ichimlik suvi taqchilligi, atrof-muhit
ifloslanishi, tuproq yemirilishi, kuchli chang va qum bo‘ronlari, bioxilma-xillikning yo‘qolishi,
qishloq xo‘jaligi hosildorligining pasayishi kabi muammolar avjiga chigmoqda;

o‘n to‘rtinchidan, jahon iqtisodiyotida beqarorlik kuchayib, energetika, ozig-ovqat
sohalari va ekologik tizimda inqirozlar o‘tkir tus olmoqda;

o‘n beshinchidan, shu bilan birga, butun jahon iqtisodiyoti ragamlashtirish jarayoniga
o‘tmoqda, “yashil” texnologiyalar va innovatsion taraqqiyot har ganday soha va biznes rivoji
uchun ustuvor ahamiyat kasb etmoqda”[3].

Globallashuv ma’naviyat omili sifatida inson va jamiyatning ma’naviy dunyosiga katta
ta’sir ko‘rsatadi. Bu jarayon fagat iqtisod yoki siyosatda emas, balki qadriyatlar, ma’rifat, urf-
odatlar va dunyoqarashda ham chuqur iz qoldiradi. Globallashuv ma’naviyat uchun ham
imkoniyat, ham sinovdir. Milliy an’ana va qadriyatlarni asrab qolgan holda, dunyo madaniyati
yutuglarini gabul qilish orqali inson va jamiyat ma’naviyatini boyitish mumkKin.

“Ma’naviyat - insonni ruhan poklanish, galban ulg‘ayishga chorlaydigan, odamning ichki
dunyosi, irodasini baquvvat, iymon-e’tiqodini butun qgiladigan, vijdonini uyg‘otadigan beqiyos
kuch, uning barcha qarashlarining mezonidir”[4].

Ma’naviyat tushunchasiga bir qator olimlar A.Erkov, M.Imomnazarov, T.Mahmudovlar
0‘z fikr va mulohazalarini bergan. Yuqoridagi fikrlarni mantiqiy davomi sifatida S.0tamurodov,
S.Otamurodovlar quyidagicha yondashadi. Ma'naviyat-insonning ichki ruhiyati, didi, farosati,
adolat bilan razillikni, yaxshilik bilan yomonlikni, go‘zallik bilan xunuklikni, vazminlik bilan
johillikni, ajrata olish qobiliyatini, aql - zakovatini, yuksak maqgsad va g‘oyalarni qo‘ya bilish,
ularni amalga oshirish yo‘lida ongli faoliyat ko‘rsatish va intilish salohiyatidir[5] deb
ta’kidlaydi. Tanganing ham ikki tomoni bo‘lgani kabi, globallashuvning ham ijobiy va salbiy
jihatlari farqglash davr talabidir. Inson tug'ilishi bilan o‘zida moddiy va ma’naviy ehtiyojiga
muhtoj ekanligini his etadi. Moddiy ehtiyoji ona suti bilan qondirsa, ona allasi ma'naviy
ehtiyojining debochasi hisoblanar ekan, shu asnoda oz meniga ega bo‘lish bilan dunyoga
yangicha nazar solishda ta'lim - tarbiyaning roli katta. “Ta’limni tarbiyadan, tarbiyani esa
ta’limdan ajratib bo‘lmaydi - bu sharqona garash, sharqona hayot falsafasi”.

Globallashuv muttasil davom etadigan tarixiy jarayon ekan, ma’naviy ehtiyoj - har
gadamda insonning zarur va oilada tarbiyani kuchaytirish kun tartibiga qo‘yilgan masalalardan
biri hisoblanadi.Vatanga muhabbat ostonadan boshlanadi deganidek yoshlarni tarbiyalashda

milliy tabiatimizga, bolalar qiziqishi va hissiyotlarini hisobga olgan holda milliy ertak
gahramonlari aks ettirilgan o‘yinchoqlar bilan tarbiyalash, va shu asnoda atrof muhitni
anglaydi, hamda, insonparvarlik, vatanparvarlik, millatparvarlik, milliylik, milliy g‘urur, or -
nomus kabi tushunchalar paydo bo‘ladi va kamol topishda ko‘maklashadi. Yaponlarning milliy
g‘oyasi “Oldin miyani to‘lg‘az, keyin miya o‘zingni to‘lg‘azadi”. Yaponlar yoshlarda milliy g‘urur
va iftixor tushunchalari shakllantirish maqsadida mitsubishi kompaniyasini avto suratlari
tushirilgan chaqaloglarni kiyimlari, o‘yinchoglari, maktab o‘quv qurollari, keyinchalik milliy
avtolarini xarid etishga tayyorlab borishga harakat qgilganlar. Darhaqiqat bugungi kunda inson
ongi va qalbi uchun kurash keskin tus olayotgan ekan, insoniyat oldida ikki muhim masala:
bulardan biri — ganday yashamoq kerak, ikkinchisi - nima qilmog‘-u, nima qilmaslik lozim.
Mazkur savollarga javob izlash axloqiy tarbiyaning amaliy ko‘rinishidir. Yoshlar tarbiyasining
eng kuchli vositasi-san’atdir. Bu vosita aholining barcha tabaqasini, turli yoshdagi shaxslarni
gamrab oladi. Tarozi pallasi qay tomonga qarab ketayotganidan xabari yo‘q, achinarli jihati
shundaki ko‘pchilik bu holatni ko‘ngil ochar musiqa sifatida qabul gilishmoqda, natijada yangi
“stayl”’chilar paydo bo‘lmoqda. Agar insonning qulog‘ yengil-yelpi, tum-taraq ohanglarga
o‘rganib qolsa, bora-bora uning ma’naviy olamini soxta tushunchalar egallab olishi hech gap
emas. Oxir ogibatda odam “Shashmaqom” milliy merosimizning noyob durdonalarini ham,
Motsart, Betxoven, Bax va Chaykovskiy kabi dunyo tan olgan buyuk kompozitorlarning
asarlarini ham qabul qilishi qiyin bo‘ladi[6]. Jamiyat taraqgiyoti iqtisodiy omillar bilan
birgalikda ma’naviy omillarga ham bog‘liq ekanligini, fugarolik jamiyatini barpo etish yo‘lida
fugarolarning ma’naviy yetukligi muhim ahamiyatga ega ekanligi, oz navbatida bugungi
globallashuv sharoitida mafkuraviy kurashlar, axborot xurujlari, ommaviy madaniyatning
milliy madaniyatga ko‘rsatayotgan salbiy ta’sirlarini oldini olishda ma’naviyatni yuksaltirish
vazifasi turganligini, Tarbiya masalasi hamma davrlarda ham eng murakkab mas’uliyatli vazifa
bo‘lib kelgan. Chunki, uning zaminida muayyan manfaatlar bilan bog‘liq bo‘lgan maqgsadlar
yotadi. Bu magsadlar tizimi va ularning mohiyati davlatlar, turli siyosiy kuchlar yaratgan va
amal gilgan mafkurada ifodalanadi.

Globallashuv ma’naviyatga ham imkoniyat, ham xavf olib kiradi. Shu bois milliy ma’naviy
merosni asrab-avaylash, yoshlarda mustaqil dunyogarash va tanqidiy fikrlashni rivojlantirish,
ma’naviy immunitetni kuchaytirish juda muhimdir.

Xulosa. Globallashuv - bu murakkab va ikki yoqlama jarayon. Uning ijobiy jihatlari bilan
bir gatorda, falsafiy-axlogiy muammolari ham mavjud. Ushbu muammolarni chuqur tahlil
qilish va unga garshi ma’naviy yechimlar ishlab chiqish falsafa fanining muhim vazifalaridan
biridir. Milliy o‘zlik, madaniy meros va ma’naviy barqarorlikni saqlash global dunyoda har bir
millatning muvaffaqgiyat kalitidir. Har qanday ijtimoiy yo‘naltirilgan mafkurada ham jamiyat
ma’naviy kamolotini, unga zamin bo‘ladigani ta’lim-tarbiya ishlari tizimini muayyan ijtimoiy-
siyosiy maqgsadlar bilan bog‘lashga qaratilgan g‘oyalardan iborat bo‘lgan.

Globallashuv sharoitida ma’naviyatni anglash omili — jamiyatning axloqiy barqarorligi,
milliy o‘zligini saqlash va kelajak avlodni ma’nan yetuk etib tarbiyalashning asosiy kafolati
sifatida namoyon bo‘ladi. Bu borada har bir shaxs, oila, ta’lim muassasasi va davlat organlari
mas’uliyat bilan yondashishi zarur.

Globallashuv ma’'naviyatni anglash omili sifatida insonni 0z milliy ildizlarini teregroq
idrok qilishga, umuminsoniy qadriyatlar bilan uyg‘unlashtirishga va ma’naviy dunyoqarashini
boyitishga xizmat qiladi.

